
1. stjórnarfundur HSV starfsárið 2022-2023. Haldinn á skrifstofu HSV í Vestrahúsinu, þriðjudaginn 31. maí , 2022 kl. 16:30.

Mætt eru Lára Ósk Pétursdóttir, Axel Sveinsson, Hjördís Þráinsdóttir, Heiðar Birnir Thorleifsson, Dagný Finnbjörnsdóttir ritar fundargerð.

1. Störf HSV og stjórnar
Lára Ósk Pétursdóttir var kosin formaður HSV á þinginu 11. maí sl. 
Farið yfir dagleg störf HSV og hvert hlutverk HSV er. Jafnframt var farið yfir hlutverk stjórnarmanna og hvaða hlutverk hver  og einn stjórnarmaður hefur skv. skilgreiningu á störfum stjórnar.
Stjórn skipti með sér verkum og var Hjördís Þráinsdóttir kosinn varaformaður og Axel Sveinsson gjaldkeri. 

2. Íþróttaskóli HSV
Á ársþingi HSV samþykkti þingið að hvetja stjórn HSV til að standa fyrir faglegri úttekt á starfsemi íþróttaskóla HSV.  Stjórn HSV og yfirþjálfari hafa nú þegar hafið ferli við að efla og stækka íþróttaskólann og hefur verið unnið að því markvist í vetur. Markmiðið er að hefja næsta vetur í meira samstarfi við allar deildir sem koma að íþróttaskólanum. Yfirþjálfari HSV leggur drög að þeim breytingum sem þurfa að verða og kynnir fyrir formönnum á fyrsta fundi í haust.

3. Kynning í grunnskólanum
Framkvæmdastjóri og yfirþjálfari kynna starfsemi HSV og íþróttaskólans þegar tilvonandi nemendur fyrsta bekkjar mæta í grunnskólann á kynningarfund. 
Nýttur verður hluti af styrk frá ÍSÍ og UMFÍ fyrir þýðingu á efni, helstu upplýsingar verða þýddar á pólsku og taílensku og verður hægt að afhenda nemendum og foreldrum. 


4. Samningur 
Gerður samningur við Knattspyrnudeild Vestra vegna verkefnasamnings, staðan er þannig að deildin þarf að greiða laun yfir sumarið og óskuðu því eftir því að fá greiðsluna fyrir fram. Samningurinn verður undirritaður af formanni knattspyrnudeildarinnar og framkvæmdastjóra HSV. HSV getur farið fram á endurgreiðslu ef ekki er staðið við samninginn.

5. Önnur mál
Stjórn HSV hvetur íþróttafélög á Ísafirði til að bjóða leikmönnum úr öðrum deildum til að koma og horfa á leiki. Þannig myndast meiri heild á milli félaga og fleiri áhorfendur mættir til að hvetja. 

HSV þarf að vera sýnilegri, ein hugmynd er að fáni HSV standi sýnilegur á kappleikjum í íþróttahúsinu. 

